
ҚҰТТЫҚТАЙМЫЗ
Адал жар, қамқор бауыр, аяулы ана Рая Рақышқызы

Жүнісованы 60 жасқа толған мерейлі жасымен
құттықтаймыз.

Деніңізге саулық, отбасыңызға бірлік-береке, кенінен
табыс, қызметте жеміс  тілейміз.

Құтты болсын қуанышты күніңіз,  
Бақытты боп, шаттық өмір сүріңіз.
Алпыстың да асқарына жеттіңіз,
Енді жүзге құлаш сермеп шығыңыз.

Мереке күн нұрға толсын жүзіңіз,
Қуаныңыз, шаттаныңыз, күліңіз.
Бала-шаға қызығына кенеліп,
Ортамызда аман-есен жүріңіз!

Құттықтаушылар: жолдасы - Жаскен, бауырлары Айдын-Гүлшоғы,
Аманжан-Динара, Нұрлыбек-Айдана, Санжар, балалары Данияр-Мөлдір, 

Нұрбек-Келбет, Нұртілек

Адал жар, аяулы ана, сүйікті әже Ләззат Мырзекейқызы
Арапованы 16 қазан күні 61 жасқа толып зейнеткерлікке
шығуымен құттықтаймыз.

Анашым, туған күніңізбен! Айналаңыз қуаныш пен
шаттыққа, бақыт пен табысқа, шат күлкі мен махаббатқа, ме-
йірім мен қамқорлыққа толсын! Әр сәт сізге тек бақыт пен
қуаныш сыйласын!
Тау суындай таусылмас қайрат,
Сыр суындай сарқылмас жігер,
Гүлдей жайқалған ғұмыр,
Гүлдей тербелген өмір тілейміз.

Өмір жыры таусылмасын мәңгілік,
Тұрсын алдан арайланып таң күліп,
Бақыт болсын әрқашанда жолығар,
Шаттығыңыз тау суындай молығар.

Құттықтаушылар: жолдасы-Дәулетхан, балалары -Нұргүл-Сағындық, 
Нұрлан-Назерке, Сәрсенкүл-Сәкен, немерелері-Әлихан, Әділхан, 

жиендері- Жадыра, Назерке, Айару, Бейбіт, Кәусәр, Әнуар

Жарамсыз деп танылсын
Тезекбаев Нуртай Аманжановичтің атына 2012 жылы берілген Жамбыл көшесі 120

ғимаратта орналасқан бұрынғы жанар-жағар май стансасы берілген №81 өкімі, 2013 жылы
берілген №0198698 сатып-алу келісім шарты, жердің мемлекеттік актісі жоғалуына байла-
нысты жарамсыз деп танылсын

Спорт
Үстел теннисі  

7 қазан   күні үстел теннисінен аудан құрамасының белді мүшесі болып, аудан намысын
қорғай білген, бірнеше дүркін облыс спартакиадасының жеңімпазы болған, мерейлі 50
жасқа толып отырған Мырзахан Тілеуғабылұлы Ахметовтың құрметіне аудандық ашық
турнир ұйымдастырылды. 

Мерей той иесіне аудандық «Аманат» партиясының төрағасы Амангелді  Түсіпов аудан
әкімінің құттықтауын жеткізді. Турнирге  Қарағанды,  Жезқазған қалаларынан, Ағадыр
кентінен  және аудан спортшылары қатыстырылды. Жарысқа қатысушылар үш топ бо-
йынша сынға түсті.

І топ: 9-17 жасқа дейінгілер арасында  І орынды Ақыл Мақан, ІІ орынды  Әлихан Көшен,
ІІІ орынды Шерхан Жақып иеленді. ІІ топ: ересектер 18 жастан жоғарылар арасында І
орынды Сергей Шпякин, ІІ орынды Ғалия Әбдіғаппарова, ІІІ орынды Думан Сәлкенов
жеңіп алды. ІІІ топ: қыздар, әйелдер арасында І орынды Томирис Амангелді, ІІ орынды
Ұлболсын Кегенбай, ІІІ орынды Жансая Жұматай  жеңіп алды. Ең жас спортшы Даулетбек
Мейіржан болса, ардагер спортшы болып  Қайрат  Аскаров  марапатталды.  Үздік ойыншы
ретінде Рабани Нүркеев және әділ төрелік еткені үшін Ермекбай Әбденбеков марапат-
талды. 

Жарыс жеңімпаздары мен жүлдегерлеріне аудандық дене шынықтыру, спорт бөлімінің
мақтау қағаздары, медальдары, ескерткіш сыйлықтары және демеушілер тағайындаған
ақшалай, бағалы сыйлықтары табысталды.

Аудандық денешынықтыру және спорт бөлімі

Еңбек түбі – зейнет
«Кітапхана – білім көзі, кітапханашы – оның тірегі»- деген сөздің өзі көп мағынаны бе-

реді. Кітапхана қазынасын көздің қарашығындай сақтап, насихаттап оқырмандарға қызмет
ететін кітапханашылардың еңбегі зор. 

Биыл Сәкен Сейфуллин атындағы орталықтандырылған кітапханалар жүйесінің
құрылғанына 80 жыл толып отыр. Осы мерейтойға орай Ақтүбек ауылдық үлгілі кітапха-
насында    кітапхана саласында отыз жыл үздіксіз қызмет атқарып, құрметті  ардагер
атанған,  кітапханашы Ж.Кәрібаева  тікелей эфирде сыр – сұхбат өткізілді.

Сұхбат барысында оқырмандар тарапынан сұрақтар қойылды. Жамал апай кітапханаға
алғаш қалай келіп, еңбек жолын бастағанын, алған марапаттары мен ерекше оқырмандары
жайлы айтып, қазіргі таңда сол оқырмандарының жетістіктері туралы баяндады. Соңында
кітапхана ұжымына жүрекжарды тілегін, ризашылығын білдірді.  

Б.Анишева,
Ақтүбек ауылы 

Топ жарған үздік ұйым
Ұлытау облысы, Жезқазған

қ а л а с ы н д а
көркемөнерпаздар халық
шығармашылығын одан әрі
дамыту, қазақ халқының төл
өнерін сақтау, насихаттау
мақсатында    «Ұлы дала
өнері» атты облыстық жарыс
өтті.  Жарыста Ұлытау облы-
сына қарасты барлық қала
аудандардың мәдениет
ұйымдары сынға түсті.  

Бас жүлдені Жаңаарқа
мәдениет үйінің ұжымы ұтып
алып, бір млн. теңгеге қол
жеткізді.  Түгіскен ауылдық

округінің мәдениет үйі мен  М.Жұмажанов атындағы ауылдық окургінің мәдениет үйі  500
000 теңгеден марапатқа ие  болды. Көркемдік жетекші  Сәуле  Әбідинова  100 000 теңгеге,
Қараағаш ауылдық округіндегі  ағаш шебері 20 000 теңгеге, Талдыбұлақ ауылдық
округінің зергері дәл осындай сертификатпен мараппаталды. 

Ұлытау облысының
мәдениет, тілдерді дамыту
және архив ісі
басқармасының басшысы
Әнуар Серікбайұлы Омар
аталмыш сыйлықты  табыс
етті. 

Жүзден-жүйрік, мыңнан-
тұлпар «Жаңаарқа
ауданының мәдениет және
тілдерді дамыту бөлімі» ММ,
Жаңаарқа мәдени-сауық
о р т а л ы ғ ы н ы ң
көркемөнерпаздар ұжымы
Бас жүлдені иеленді. 
Тарихи терең, ерлері ерен

Жаңаарқа өңірі қашаннан өнерге бай мекен. Дәулескер күйшілер мен күміс көмей әншілер
мол шыққан өлке бүгін де өз көрермендерін тума талантымен таңқалдыруда.
Олар «Назқоңыр» халықтық фольклорлық-этнографиялық ансамблі (жетекшісі Гүлнар

Қасқатаева),   «Балдәурен» үлгілі би ансамблі (жетекшісі Гүлдана Мендібаева),     «Сәкен
серілері»-”ҚР Мәдениет саласының үздігі”  Балтабай Қызыров, “ҚР Мәдениет қайраткері”
Жалын Сыздықов, Республикалық байқаулардың бірнеше дүркін лауреаттары Бейімбет
Сарымсақов, Жалын Көпбосынов. аудандық  мәдени-сауық орталығының көркемдік же-
текшісі Сәуле Әбідинова  марапатталды.
Аудандық мәдениет және тілдер бөлімін үлкен жобада топ жарып, жүлделі орынға табан
тірегенімен шын жүректен құттықтаймыз.  Алда талай асулардан асып, биік шыңдарды

бағындыра беріңіздер демекпіз. Ұжымдарыңызға шығармашалық табыс, зор деңсаулық
тілейміз. Мәдениеті мен салт-дәстүрі қалыптасқан ұлт әрқашан ұлттық құңдылығын би-
ікте ұстайды.  Әуезді әні, мың бұралған биі, күмбірлеген күйі, дәстүрлі әндері тек
тәуелсіздіктің төріңде шырқала берсін.  

Қуаныш Төлеутай  

